
Roinn 4: Beul-aithris
A MhaighdednN-MNQAIQ — BEUI-QUTATIS ...
Am Maighstir agus an Gille — Beul-aithris
Piobaire Og Uibhist a Deas — Beul-aithris




A’ Mhaighdeann-Mhara

Bha tuathanach ann roimhe seo, dom b’ ainm Otram, is bha e a’ falbh
tro choille ri taobh na mara, is chunnaic e seachd roin a’ tighinn qu
cladach, is chaidh e am falach orra. Thainig iad gqu tir, agus is e a
bh’ ann seachd maighdeannan-mara. Chuir iad dhiubh na cochaill-eisg
aca, aqus is e a bh’ annta nigheanan breagha.

Chaidh iad gan nighe fhéin anns @’ mhuir, is chaidh Otram, is ghoid e
leis an aon bu mhotha de na cochaill, is chuir e am falach e. An uair
a thainig na maighdeannan air ais gu far an robh na cochadill, fhuair
gach té a cochall fhéin, ach an té bu mhotha dhiubh. Dh’iarr ise a
cochall fhéin gus an robh i sgith. Dh’fhalbh cach a-mach air @’ chuan, is
dh’fhuirich ise leatha fhéin, is i a’ caoineadh is a’ caoidh, na suidhe air
aon de chlachan a’ chladaich, is i ruisgte.

Thainig Otram far an robh i, is chuir e a bhreacan mu a timcheall, aqus
thug e leis dhachaigh i. Fhuair e aodach dhi, is dh’ionnsaich i obair
a dhéanamh, aqus bha i grunndail, gniomhach. Phos Otram i, is bha
clann aca.

Fada na dhéidh sin, an am an earraich, bha Otram a-muigh a’ treabhadh,
agus bha a bhean a-muigh ag amharc mun cuairt air gnothaichean, agus
nuair a thainig i a-steach, thuirt i ri a mac, “Nach iongnadh leat nach eil
d’ athair @’ cur mu dheidhinn @’ mhulain arbhair sin a bhualadh, is gum
bi feum aige air an t-siol gu goirid?”

Agus thuirt a mac, “Tha rud boidheach aig m’ athair ga ghleidheadh
anns @ mhulan sin, is chan fhaca mi riamh ni cho boidheach ris.”

Agus dh’fhaighnich ise gu dée bu chumadh, is gu dé bu dath dha. Aqus
dh’inns am balach an cumadh mar a b’ fhearr a b’ urrainn dha, is gun
robh dath uaine air.

Chaidh ise a-steach don gharradh far an robh am mulan, agus sgap
i am mulan as a cheile. Ruith am balach, is dh’inns e da athair mar
a thachair, is thainig Otram gu luath a dh’fhaicinn na mna aige mus
fagadh i e. Ach bha an cochall-éisg oirre mun tainiqg e.

DR’iarr e oirre fuireach ris, ach chan fhuiricheadh.




Am Maighstir agus an Gille

Bha am ann o chionn fhada anns an robh gainne mhor, air feadh na tire. Bha moran
dhaoine a’ falbh ’s gun char aca ri dhéanamh oir cha robh obair ann dhaibh. Bha daoine
ann cuideachd a bha a’ gabhail brath air cho gann ’s a bha an obair agus ged a bha iad
a cur feum air luchd-obrach cha robh iad deonach paigheadh ceart a thoirt dhaibh. Nam
measg bha tuathanach nach gabhadh gille sam bith ach fear a bha dednach fuireach aige
fad seachd bliadhna agus nach iarradh de phaigheadh ach na ghlacadh e de shiol na bheul
fhad ’s a bhiodh e o’ bualadh an arbhair anns an t-sabhal.

Cha robh duine deonach obair a ghabhail aige; ach mu dheireadh thuirt e gun toireadh e
cead an siol ud a chur anns an talamh a b’ fhearr a bha aige, agus gun toireadh e seachad
na h-eich agus an crann aige fheéin airson an treabhadh a dhéanamh.

Thainig gille 6g a bha deonach an obair a ghabhail air na cumhnantan seo. ’S e am
paigheadh a bhiodh aige na ghlacadh e de ghrainneanan sil na bheul fhad ’s a bhiodh e
a bualadh an arbhair anns an t-sabhal. Bha cead gu bhith aige an siol sin a chur anns an
talamh a b’ fhearr a bha aig an tuathanach, na dh’fhasadh as an t-siol sin a ghleidheadh
agus na ghlacadh e na bheul, fhad ’s a bha e @’ bualadh anns an t-sabhal, a chur comhla
ris; agus an siol air fad a chur an-ath-bhliadhna anns an talamh a b’ fhearr a bha aig an
tuathanach.

Bha a’ chuis gu bhith a’ dol air adhart mar seo o bhliadhna gu bliadhna, fad nan seachd
bliadhna. Mar sin bha gu bhith aige seachd geamhraidhean anns an t-sabhal a’ bualadh
agus a’ glacadh, seachd earraich gu cur, seachd samhraidhean qu fas, agus seachd foghair
gu buain. Na thigeadh as a sin, bhiodh e aige dha fhéin air a’ cheann thall.

Ghabh an gille an obair agus an uair a bhiodh esan a’ bualadh anns an t-sabhal bhiodh
a mhaighstir daonnan a’ bualadh comhla ris. Cha do ghlac e an geamhradh sin ach tri
grainneanan sil — ach ghleidh e gu ciramach iad gus an tainig an t-earrach, agus chuir e iad
anns an talamh a b’ fhearr a bha aig a’ bhodach.

Dh’fhas na tri grainneanan aqus thug iad a-mach tri diasan arbhair, agus air gach aon
dhiubh sin bha caogad grainnean math sil. Ghleidh an gille iad sin gu ciramach agus bha e
a’ cur comhla riutha gach silean mar a ghlacadh e na bheul fhad ’s a bha e a’ bualadh anns
an t-sabhal.

Air an ath earrach chuir e a h-uile gin a bh’ ann. An uair a thainig am foghar bha an toradh
a cheart cho math ’s a bha e air @’ bhliadhna roimhe sin. Lean an gille air an obair sin, o
bhliadhna gu bliadhna. Air a’ bhliadhna mu dheireadh bha de shiol aige ’s na chuir a h-uile
oirleach fearainn a bha aig @’ bhodach, aqus corr air fhagail.

B’ fheudar don bhodach mal a phaigheadh don tuathanach a b’ fhaisge dha airson talamh
fhaighinn anns an cuireadh an gille an corr sil a bh’ aige. Cha mhor nach robh am bodach
air a chreachadh buileach glan agus chuir e roimhe nach déanadh e bargan dhen t-seorsa ud
ri seirbhiseach tuilleadh. Agus cha do rinn e sin.




iobaire (‘)g Uibhist A Deas

Bha siud ann o chionn fhada ann an Uibhist a Deas seann duine aig an robh
tritir mhac. An dithis bu shine bha iad glé mhath air piobaireachd, ach am
fear a b’ oige cha robh esan cianail math idir.

Aig an am seo bha Clann MhicCruimein ann an Dun Bheagain nam piobairean
aig ceann-cinnidh nan Leodach, agus chuala iadsan mu na gillean a bha seo
ann an Uibhist. Smaoinich iad gun rachadh iad a-null a dh’Uibhist feuch an
deanadh iad a-mach co6 a b’ fhearr air piobaireachd, iad fhéin no na gillean
aig @’ bhodach. Nuair a rainig iad Uibhist cha robh na gillean a-staigh,
agus dh’inns an athair do Chlann MhicCruimein nach biodh iad a’ tilleadh
dhachaigh gu ceann latha no dha.

Thachair gun robh am fear a b’ dige dhe na gillean aig an am seo a-muigh
a buachailleachd air cnoc gorm aig astar fada on taigh aca. Chuala e an
sin an ceol bu bhinne agus bu bhréagha a chual’ e riamh agus smaoinich e sa
mhionaid gur e sithean a bha anns a’ chnoc seo. Chun an dorais a ghabh e
gun dail, ach mus deach e a-steach, chuir e maide anns an doras, oir bha fhios
aige nan deanadh e sin gum faigheadh e a-mach a-rithist, ach mura déanadh
gum biodh e a-staigh gu brath tuilleadh.

Cho luath ’s a chaidh e a-steach dh’iarr e air a’ bhodach bheag a bha a’ seinn
na pioba am port ionnsachadh dha. Dh’iarr am bodach air a theanga a chur
na bheul-san. Rinn esan sin agus sa mhionaid dh’ionnsaich e am port.

Nuair a rainig am fear 6g an taigh bha Clann MhicCruimein a-staigh roimhe
aqus dh’iarr iad air a phiob a chur suas feuch co-dhiu a b’ fhearr, esan no iad
fheéin. Thuirt am bodach riutha nach biodh sin gu math sam bith, nach robh
dad a dh’fheum anns an fhear og.

“Coma leat,” thuirt iadsan, “feuchaidh esan co-dhiu, biodh e math no
dona.”

Chuir an gille suas a phiob agus chluich e am port a dh’ionnsaich an sithiche
dha. Nuair a chuala Clann MhicCruimein an cedl alainn, binn seo ’s ann a
thuirt iad:

“Mas e sin am fear as miosa chan eil e gu feum sam bith dhuinne feuchainn
ris an fheadhainn as fhearr.”

Agus cha do rinn iad ach tilleadh anns a’ bhad air ais do Dhun Bheagain.






